
後園宴

作者：盧思道　隋朝

本作品收錄於《盧武陽集》

版本信息

常聞昆閬有神仙，雲冠羽佩得長年。

秋夕風動三珠樹，春朝濕露九芝田。

不如鄴城佳麗所，玉樓銀閣與天連。

太液囘波千丈映，上林花樹百枝然。

流風續洛渚，行雲在南楚。

可憐白水神，可念青樓女。

便妍不羞澁，妖艷工言語。

池苑正芳菲，得戲不知歸。

媚眼臨歌扇，嬌香出舞衣。

纎腰如欲斷，側髻似能飛。

後園宴

南樓日已暮，長簷鳥應度。

竹殿遥聞鳳管聲，虹橋别有羊車路。

攜手傍花叢，徐步入房櫳。

欲眠衣先解，半醉臉逾紅。

日日相看轉難厭，千嬌萬態不知窮。

欲知妾心無劇已，明月流光滿帳中。

此隋朝作品在全世界都属于公有领域，因为作者逝世已经超过100年，且作品于1931年1

月1日之前出版。

